










BAHAGIAN A: 
3. ARAHAN DAN SYARAT-SYARAT SEBUTHARGA 
KEPADA PEMBIDA






 UNIVERSITI MALAYSIA PAHANG AL-SULTAN ABDULLAH
-------------------------------------
NO. eBIDDING : UMPSA/PPH/EBID.SH/202X(X)
-------------------------------------
…………………………TAJUK……………………………….
----------------------------------------------------------------------------------------------------------

ARAHAN DAN SYARAT-SYARAT SEBUTHARGA KEPADA PEMBIDA
 ----------------------------
3.1	ARAHAN DAN SYARAT-SYARAT PENYERTAAN eBIDDING

3.1.1	Pembida diwajibkan menyediakan keperluan infrastruktur dari segi komputer, keperluan komunikasi dan internet dan keupayaan sumber manusia untuk menyertai proses bidaan dari lokasi pembida sendiri.

3.1.2	Universiti tidak akan bertanggungjawab sekiranya berlaku kegagalan infrastruktur di lokasi pembida semasa proses bidaan.

3.1.3	Tawaran harga yang dikemukakan oleh pembida sebelum tarikh tutup eBidding merupakan harga tawaran permulaan dalam proses eBidding.

3.1.4	Pembida hanya dibenarkan menurunkan harga dalam amaun atau gandaan berdasarkan nilai penurunan minimum (minimum decrement value) RM200.00 (Ringgit Malaysia Dua Ratus Sahaja) pada setiap kali membuat penurunan harga. 

3.1.5	Universiti tidak terikat untuk menerima tawaran yang terendah atau mana-mana tawaran. Kerajaan tidak akan melayan sebarang surat-menyurat yang berupa rayuan dari pembida, sekiranya bidaan mereka tidak berjaya.

3.2	CADANGAN eBIDDING

	Cadangan eBidding hendaklah dibuat di atas borang yang disediakan. Borang-borang lain tidak diterima kecuali sebagai tambahan kepada borang asal. Borang tambahan mestilah mengandungi medan-medan yang sama dan hampir serupa dari segi ukurannya.

3.2.1 Cadangan eBidding hendaklah menggunakan:

(a) Sistem Perolehan Elektronik (atas talian); dan
(b)  Lampiran-lampiran yang disediakan (secara manual).

3.2.2           Cadangan eBidding (atas talian) yang lengkap dan sempurna diisi hendaklah dihantar 
                    secara atas talian menggunakan Sistem Perolehan Elektronik sebelum tarikh 
                    dan waktu tutup eBidding. 

3.2.3           Syarikat bertanggungjawab memastikan penghantaran atas talian berjaya dan 
                   kegagalan  berbuat demikian bukanlah tanggungjawab Universiti. 
Penghantaran secara atas talian ini adalah wajib. Semua medan melibatkan cap 
dan tandatangan wajib dicap dan ditandatangani serta diimbas untuk 
dimuat naik (upload) ke Sistem Perolehan Elektronik.

3.2.4           Cadangan eBidding (secara manual) yang lengkap dan sempurna diisi 
                   hendaklah dimasukkan ke dalam Peti eBidding yang disediakan sebelum tarikh dan 
                   waktu tutup eBidding. Penghantaran secara manual ini juga adalah wajib. 

3.3	DOKUMEN YANG WAJIB DIISI DAN DIKEMUKAKAN

3.3.1	Pembida hendaklah mengemukakan dokumen secara manual (dalam 1 sampul surat berlakri) dan secara online dalam Sistem Perolehan Elektronik seperti berikut :-

a) Dihantar Secara Online (eBidding) dan secara manual

	BAHAGIAN B: DOKUMEN PENILAIAN 

	
	1.
	Borang Semakan Dokumen 

	
	2.
	Resit / Bukti Bayaran Penyertaan eBidding

	
	3.
	Borang Pengesahan Semakan Lokasi Projek

	
	4.
	Ringkasan Sebutharga 

	
	5.
	Jadual Harga

	
	6.
	Borang Jaminan Petender 

	
	7.
	Surat Akuan Pembida 

	
	8.
	Sijil-Sijil Dan Maklumat Syarikat

	
	(i)
	Salinan Sijil Pendaftaran Syarikat (SSM/ROC)

	
	(ii)
	Salinan Sijil Kementerian Kewangan (MOF)

	
	(iii)
(iv)
	Salinan Sijil Taraf Bumiputera (Jika ada)
Lesen Pengusahaan atau Penyediaan Perkhidmatan Pemungutan Bagi Sisa Pepejal Komersial, Perindustrian dan Keinstitusian (JPSPN)

	
	(v)
	Salinan Sijil Akuan Pendaftaran Program KesKO

	
	(vi)
	Keterangan Mengenai Pembida Termasuk Salinan Bukti Kontrak Yang Lepas

	
	(vii)
	Salinan Penyata Bank bagi tiga (3) bulan terakhir 
(terkini dan disahkan asal oleh Pegawai Bank)

	
	(viii)
	Surat Overdraf / Pembiayaan Bank @ Institusi Kewangan

	
	(xi)
	Laporan Bank Kedudukan Kewangan Pembida

	
	9.
	Jadual Penentuan Kerja

	  10.
	Lukisan (Sekiranya ada)
	



3.3.2	Dokumen eBidding (atas talian) hendaklah dihantar sama ada dalam format Word, Portable Document Format (.pdf), imej dalam format Tagged Image File Format (.tif) atau Fail JPEG (.jpg) sahaja.

3.3.3	Dokumen eBidding (secara manual) hendaklah dimasukkan ke dalam satu (1) sampul surat berlakri. Sampul ini hendaklah dilakri dan di kiri (atas) dituliskan perkataan-perkataan seperti berikut:

i. Tajuk
ii. Nombor eBidding
iii. Tarikh tutup

Semua dokumen eBidding (secara manual) yang telah siap dan lengkap diisi hendaklah dialamatkan kepada :-
		
BAHAGIAN KHIDMAT PENGURUSAN & KEWANGAN
JABATAN BENDAHARI
ARAS 1, CANSELERI TUN ABDUL RAZAK
UNIVERSITI MALAYSIA PAHANG AL-SULTAN ABDULLAH,
26600 PEKAN, PAHANG DARUL MAKMUR. 

 3.3.4	Pembida dinasihatkan menghantar dokumen eBidding (secara manual) dengan tangan ke Peti eBidding yang disediakan. Universiti tidak akan bertanggungjawab terhadap sebarang kehilangan, kelewatan dan sebagainya ke atas dokumen yang dihantar melalui Pos atau Kurier.

3.3.5	Jika terdapat sebarang perbezaan maklumat pada dokumen eBidding yang dihantar melalui Sistem Perolehan Elektronik dengan dokumen eBidding (secara manual) yang ditawarkan oleh pembida, maka Universiti akan merujuk kepada maklumat pada ‘softcopy’ yang dihantar melalui Sistem Perolehan Elektronik.

3.4	TAWARAN HARGA 

3.4.1	Universiti berhak memohon pelanjutan tempoh sah laku harga yang ditawarkan. Permohonan akan dibuat secara bertulis kepada pembida yang berjaya. Sekiranya pembida bersetuju untuk melanjutkan tempoh sah laku eBidding, pembida hendaklah menjawab secara bertulis kepada Universiti. 

3.4.2	Semua Sebutharga mestilah dalam Ringgit Malaysia. Harga yang disebut dalam Sebutharga hendaklah sah laku dalam tempoh kontrak tertakluk kepada Fasal 5 dalam Dokumen Kontrak berkenaan.

3.4.3	Jumlah keseluruhan tawaran harga di dalam jadual kadar harga hendaklah dibawa ke Borang Jaminan Pembekal. Pihak syarikat hendaklah memastikan pengiraan harga per item serta keseluruhan harga tersebut adalah betul. Pihak UMPSA berhak menolak tawaran syarikat sekiranya berlaku kesilapan dalam mengisi borang tersebut.

3.4.4	Harga yang dikemukakan hendaklah mengambil kira fi perkhidmatan sebagaimana yang dinyatakan di dalam perenggan 1 Pekeliling Perbendaharaan PK5 Perolehan Secara Elektronik.

3.4.5	Bagi setiap transaksi kontrak yang melibatkan hanya sekali bayaran (one-time payment) melalui Sistem Perolehan Elektronik akan dikenakan fi perkhidmatan sebanyak 0.8% (tidak termasuk cukai barangan dan perkhidmatan) dengan had maksimum RM9,600 bagi transaksi yang bernilai RM1.2 juta atau lebih.

3.4.6	Manakala, setiap transaksi kontrak yang melibatkan beberapa kali pembayaran (multiple payment) melalui Sistem Perolehan Elektronik akan dikenakan fi perkhidmatan sebanyak 0.4% (tidak termasuk cukai barangan dan perkhidmatan) dengan had maksimum RM4,800 bagi transaksi yang bernilai RM1.2 juta atau lebih.

[bookmark: _heading=h.30j0zll]3.4.7	Pembida yang berjaya adalah dikehendaki untuk membuat penyelarasan harga dengan mengemukakan semula Jadual Kadar Harga dan Ringkasan Kadar Harga serta Jaminan Pembekal (Borang eBidding) semasa menandatangani Surat Setuju Terima.

3.5	TAWARAN DAN PENERIMAAN eBIDDING

3.5.1	Pembida diwajibkan menawarkan keseluruhan item yang dinyatakan, tawaran sebahagian (partial) adalah tidak diterima. 

3.5.2	Tawaran harga tersebut adalah merupakan tawaran harga awal pembida. Pembida yang berjaya adalah tertakluk kepada harga tawaran akhir selepas proses bidaan atas talian dijalankan.

3.5.3	Tempoh sah laku tawaran eBidding oleh pembida ini adalah sembilan puluh (90) hari dari tarikh bidaan atas talian.

3.6	TEMPOH KONTRAK / JADUAL PELAKSANAAN PERKHIDMATAN

3.6.1	Pembida yang berjaya mestilah menyempurnakan perkhidmatan mengikut tempoh yang dipersetujui dan ditetapkan di dalam Surat Setuju Terima yang ditandatangani. 

3.6.2	Pelantikan dan penyerahan Surat Setuju Terima kepada pembida yang berjaya adalah dua (2) minggu selepas kelulusan Jawatankuasa Sebut Harga/Lembaga Perolehan atau sekurang-kurangnya dua (2) minggu sebelum tarikh mula kontrak.

3.6.3	Penyerahan semula Surat Setuju Terima yang telah ditandatangani dan Bon Pelaksanaan oleh pembida kepada Universiti adalah secepat mungkin atau satu (1) bulan selepas tarikh Surat Setuju Terima dikeluarkan. Kegagalan pematuhan boleh menyebabkan pembatalan Surat Setuju Terima oleh Universiti.

[bookmark: _heading=h.1fob9te]3.6.4	Bagi setiap pesanan yang dikeluarkan oleh pihak Universiti, pembida yang berjaya dikehendaki melaksanakan perkhidmatan mengikut spesifikasi kerja yang ditetapkan. 

3.7 	 PEMBAYARAN
[bookmark: _heading=h.3znysh7]
3.7.1 	eBidding hendaklah dinyatakan dalam Ringgit Malaysia (RM). Semua pembayaran juga adalah dibuat dalam Ringgit Malaysia (RM).
[bookmark: _heading=h.2et92p0]
3.7. 2	Pembayaran hanya akan dibuat setelah kontrak ditandatangani oleh pembida yang berjaya dan pihak Universiti (jika berkenaan).

3.7.3	Pembayaran akan dibuat sekiranya semua perkhidmatan dalam kontrak yang dilaksanakan berperingkat-peringkat telah dilaksanakan dengan sempurna, sebagaimana yang telah dipersetujui dan disahkan oleh Pihak Tanggungjawab Fakulti/Jabatan Universiti mengikut harga dan masa yang dipersetujui. 

3.7.4	Sekiranya pihak Pihak Tanggungjawab Fakulti/Jabatan, Universiti tidak berpuas hati dengan bekalan / perkhidmatan yang dilaksanakan, Pihak Tanggungjawab Fakulti/Jabatan Universiti berhak untuk tidak membuat pembayaran bagi bekalan / perkhidmatan yang tidak dilaksanakan.

3.7.5	Bagi kontrak kuantiti bermasa, pembayaran akan dibuat selepas menerima inbois daripada pihak pembida yang berjaya dengan syarat semua dokumen mencukupi dikemukakan dan mengikut jadual kadar harga yang dipersetujui.

3.7.6	Pembayaran akan dibuat pada tiap-tiap bulan (tidak lewat 30 hari) selepas menerima inbois daripada pihak Kontraktor dengan syarat semua dokumen mencukupi dikemukakan.


3.8	PELAKSANAAN KERJA

3.8.1	Kontraktor hendaklah memulakan kerja bermula pada hari dilantik atau yang terdapat dalam perjanjian seperti yang dinyatakan di dalam Surat Setuju Terima (kontraktor berjaya sahaja).

3.8.2	Kerja-kerja yang dilaksanakan hendaklah mematuhi spesifikasi, pelan-pelan, butir-butir kerja dalam Penentuan Kerja dan syarat-syarat yang dinyatakan dalam dokumen ini dan arahan Pegawai Penguasa atau wakilnya.

3.9.1   PENENTUAN KERJA

3.9.1	Penentuan kerja yang perlu dibuat adalah seperti di bawah Spesifikasi Penentuan Kerja dan Senarai Tugas.

3.9.2	Semua kontraktor DIMESTIKAN membaca dan memahami isi kandungan penentuan kerja ini. Kontraktor dikehendaki memenuhi segala kehendak penentuan am Universiti.

3.9.3	Universiti tidak akan melayan tuntutan bagi bayaran tambahan harga akibat dari perbezaan antara tafsiran Kontraktor dengan tafsiran Bendahari, Universiti Malaysia Pahang Al-Sultan Abdullah Al-Sultan Abdullah mengenai penentuan ini.

3.9.4	Petender yang berjaya perlu merujuk kepada Pegawai Penguasa atau wakilnya sekiranya petender tidak memahami atau kurang jelas akan penentuan kerja mengenai perkara-perkara yang bersangkutan dengan kerja di bawah kontrak ini. Perkara-perkara tersebut termasuklah :-

(i) Kerja-kerja yang termasuk dalam tawaran.
(ii) Menetapkan mutu minimum penghasilan kerja.
(iii)	Bagaimana kerja-kerja sepatutnya perlu dilaksanakan.

3.9.5	Sebarang pindaan atau pembetulan harga mestilah ditandatangani.

3.10		BON PELAKSANAAN

3.10.1	Pembekal/Kontraktor yang berjaya dikehendaki mengemukakan BON PELAKSANAAN (dalam bentuk Jaminan Bank sahaja) yang berjumlah seperti berikut :-

a) Nilai Bon Pelaksanaan adalah dikira berdasarkan harga kontrak 

b) Kontrak Bekalan/Perkhidmatan kurang RM200,000 - dikecualikan daripada
Bon Pelaksanaan selaras dengan SPP Bil. 5 Tahun 2009.

c) Kontrak Bekalan/Perkhidmatan RM200,001-RM500,000 - 2.5% daripada
harga kontrak.

d) Kontrak Bekalan/Perkhidmatan RM 500,001 ke atas - 5% daripada harga
kontrak.

3.10.2	Bon Pelaksanaan hendaklah dikemukakan dalam Ringgit Malaysia (RM). Bon Pelaksanaan akan dikembalikan kepada Penyebutharga yang berjaya selepas semua syarat kontrak dipenuhi. 

3.10.3	Tempoh sah laku jaminan tersebut hendaklah dari tarikh ianya dikeluarkan sehingga lima belas (15) bulan selepas tarikh tamat kontrak atau selepas obligasi terakhir (termasuk tempoh waranti), mengikut mana yang terkemudian.

3.10.4	Selain daripada remedi-remedi lain yang sedia terkandung di dalam kontrak ini, Kerajaan juga sentiasa berhak memotong kesemua atau apa-apa jumlah wang yang terkumpsaul di dalam Bon Perlaksanaan tersebut jika sekiranya terdapat apa-apa pelanggaran syarat di bawah kontrak yang akan ditandatangani oleh kontraktor.

3.10.5	Pembida yang berjaya dan telah mengikat kontrak dengan Universiti dikehendaki membayar tuntutan gantirugi sekiranya didapati pihak pembida tersebut melanggar syarat-syarat kontrak (breach of contract) dan disabitkan kesalahan.

3.10.6	Pembida yang berjaya adalah bertanggungjawab melanjutkan tempoh sah laku Bon Pelaksanaan sekiranya berlaku kelewatan dalam pelaksanaan bekalan mengikut tempoh yang telah dipersetujui dan menjejaskan syarat seperti yang ditetapkan di para 3.10.3.

3.11	KERJA PERUBAHAN

3.11.1	Pegawai Penguasa boleh menurut budi bicaranya mengeluarkan arahan-arahan yang berkehendakkan sesuatu perubahan kerja dengan secara bertulis. Tiada apa-apa perubahan yang dilkeluarkan oleh Pegawai Penguasa atau yang disahkan kemudian oleh Pegawai Penguasa boleh membatalkan sebutharga ini. 

3.11.2	Semua kerja perubahan dan/atau tambahan yang diluluskan oleh Pegawai Penguasa akan diukur atau dinilai dengan menggunakan kadar harga yang ada dalam senarai kuantiti/ringkasan sebutharga. Jika tidak terdapat sebarang kadar harga yang bersesuaian maka kadar harga yang dipersetujui oleh Pegawai Penguasa dan Kontraktor hendaklah digunakan.

3.12	TINDAKAN TATATERTIB

3.12.1	Selaras dengan usaha Kerajaan untuk mewujudkan komuniti perniagaan yang berdisiplin, bertanggungjawab, berintegriti serta mengamalkan tadbir urus korporat yang baik semasa berurusan dengan Kerajaan, maka Kerajaan telah menggubal satu pekeliling bagi mencapai maksud di atas.

3.12.2	Surat Pekeliling Perbendaharaan Bilangan 6 tahun 2010 – Tindakan Tatatertib ke atas Syarikat dan Firma Perunding yang berdaftar dengan Kementerian Kewangan; telah menyatakan dengan jelas akan kesalahan-kesalahan dan juga tindakan tatatertib yang boleh diambil ke atas syarikat dan firma perunding yang telah melakukan kesalahan tersebut.

3.12.3	Jenis-jenis kesalahan tersebut adalah merangkumi tetapi tidak terhad kepada kesalahan-kesalahan berikut:-

a) Menarik balik eBiddingnya sebelum tamat tempoh Sah Laku Tawaran eBidding atau apa-apa tempoh lanjutan; atau

b) Mengenakan had, syarat atau perjanjian tambahan selepas tarikh akhir yang ditetapkan bagi menyerahkan eBidding (dan dalam hal yang sedemikian ia hendaklah disifatkan enggan dan tidak melaksanakan perjanjian kontrak yang normal atau gagal mendeposit bon pelaksanaan) Kerajaan tanpa menyentuh apa-apa hak lain yang ada padanya berhak mengambil tindakan tatatertib terhadap pembida atau memperakukan kepada pihak berkuasa supaya membatalkan pendaftaran pembida sebagai kontraktor Kerajaan.

3.12.4	Tindakan-tindakan tatatertib ini termasuklah:

a) Amaran;
b) Batal Tajuk Pendaftaran;
c) Penarikan Balik Taraf Bumiputera/Pembuat;
d) Gantung Pendaftaran;
e) Batal Pendaftaran;
f) Senarai Hitam Ahli Lembaga Pengarah; dan
g) Senarai Hitam Syarikat Pembida.

3.12.5	Tanpa prejudis kepada tindakan-tindakan lain, tindakan tatatertib boleh diambil sekiranya didapati pihak syarikat atau firma perunding yang berdaftar dengan Kementerian Kewangan terlibat dengan mana-mana kesalahan di bawah pekeliling ini.

3.13	FORCE MAJEURE 

3.13.1  	Kontraktor adalah tidak bertanggungjawab bagi sebarang ketinggalan atau kegagalan dalam melaksanakan perjanjian ini jika ketinggalan atau kegagalan itu timbul daripada keadaan-keadaan di luar kawalan pembida seperti rusuhan, kekacauan awam, mogok, kebakaran, banjir, bahaya laut dan sebab-sebab atau bahaya-bahaya yang seumpsaama  yang tidak dapat dikawal oleh mana-mana pihak yang menyempurnakan perjanjian ini. Perjanjian ini boleh ditamatkan dengan persetujuan kedua-dua belah pihak.

3.14	INSURAN

3.14.1	Kontraktor adalah disyaratkan untuk mengambil insuran berikut sebelum melaksanakan kerja-kerja tersebut.

a) Insuran Tanggungan Awam (iaitu insuran terhadap bencana kepada orang-orang dan kerosakan kepada harta) bagi tempoh pelaksanaan kerja; dan

b) Insuran Pampasan Pekerja (workmen compensation) dan/atau Nombor Pendaftaran di bawah Skim Keselamatan Sosial Pekerja (PERKESO) bagi semua pekerjanya; dan
c) Insuran Kerja (iaitu kerugian dan kerosakan oleh sebab kebakaran, petir, letupan, ribut, taufan banjir, tanah menurun, tangki air melimpah) bagi tempoh pelaksanaan kerja


3.15	PERINGATAN MENGENAI KESALAHAN RASUAH

3.15.1	Sebarang perbuatan atau percubaan rasuah untuk menawar atau memberi, meminta atau menerima apa-apa suapan secara rasuah kepada dan daripada mana-mana orang berkaitan perolehan ini merupakan suatu kesalahan jenayah di bawah Akta Suruhanjaya Pencegahan Rasuah Malaysia 2009 (Akta 694);

3.15.2	Sekiranya mana-mana pihak ada menawar atau memberi apa-apa suapan kepada mana-mana Anggota Pentadbiran Awam, maka pihak yang ditawar atau diberi suapan dikehendaki membuat aduan dengan segera ke Pejabat Badan Pencegah Rasuah atau Balai Polis yang berhampiran. Kegagalan berbuat demikian adalah merupakan suatu kesalahan di bawah Akta Suruhanjaya Pencegahan Rasuah Malaysia 2009 (Akta 694);

3.15.3	Tanpa prejudis kepada tindakan-tindakan lain, tindakan tatatertib terhadap Anggota Perkhidmatan Awam dan menyenaraihitamkan kontraktor atau pembekal boleh diambil sekiranya pihak-pihak terlibat dengan kesalahan rasuah di bawah Akta Suruhanjaya Pencegahan Rasuah Malaysia 2009 (Akta 694); dan

3.15.4	Mana-mana kontraktor atau pembekal yang membuat tuntutan bayaran berkaitan perolehan ini walaupun tiada kerja dibuat atau tiada barangan dibekal mengikut spesifikasi yang ditetapkan atau tiada perkhidmatan diberi dan mana-mana anggota Perkhidmatan Awam yang mengesahkan tuntutan berkenaan adalah melakukan kesalahan di bawah Akta Suruhanjaya Pencegahan Rasuah Malaysia 2009 (Akta 694).

3.16	  PEMERIKSAAN KAWASAN/PREMIS KAWALAN 

3.16.1	Kontraktor adalah dinasihatkan untuk memeriksa dan meneliti kawasan/premis kawalan dan sekitarnya, bentuk dan jenis kawasan/premis kawalan, cara-cara perhubungan dan laluan kawasan/premis kawalan dan hendaklah mendapatkan sendiri maklumat yang perlu tentang risiko, luar jangkaan dan segala hal keadaan yang mempengaruhi dan menjejas sebutharganya. 

3.16.2	Sebarang tuntutan yang timbul akibat dari kegagalan kontraktor mematuhi kehendak ini tidak akan dipertimbangkan.

3.17	KEGAGALAN KONTRAKTOR MEMULAKAN/MENYIAPKAN  KERJA DAN PENAMATAN PERLANTIKAN KONTRAKTOR

3.17.1	Sekiranya kontraktor gagal memulakan kerja selepas tujuh (7) hari dari tarikh akhir tempoh mula kerja seperti yang dinyatakan dalam Surat Setuju Terima, tanpa sebab-sebab munasabah maka Surat Setuju Terima tersebut akan dibatalkan oleh Pegawai Penguasa dan tindakan tatatertib akan diambil terhadap kontraktor. 

3.17.2	Pegawai Penguasa berhak membatalkan sebutharga sekiranya kontraktor berada dalam keadaan berikut dan setelah menerima surat amaran daripada Pegawai Penguasa:-

a) Penggantungan pelaksanaan seluruh atau sebahagian kerja tanpa apa-apa sebab yang munasabah;
b) Tidak mematuhi arahan Pegawai Penguasa tanpa apa-apa alasan yang munasabah; dan

c) Apabila kontraktor diisytiharkan bankrap oleh pihak yang sah.

3.18	PENAMATAN

3.18.1	Dengan memberi tujuh (7) hari notis bertulis kepada Kontraktor tersebut dan dengan tiada apa-apa tindakan selanjutnya, UMPSA boleh terus menamatkan persetujuan ini jika Kontraktor tersebut melakukan pelanggaran terhadap mana-mana syarat yang terdapat dalam Kontrak ini dan gagal memperbetulkan pelanggaran tersebut dalam tempoh yang ditetapkan selepas menerima tujuh (7) hari notis bertulis tersebut.

3.18.2	Selanjutnya adalah dipersetujui bahawa UMPSA berhak menamatkan Kontrak ini lebih awal dengan memberi notis bertulis bertulis selama dua (2) bulan sebagai makluman kepada Kontraktor sebelum penamatan dibuat tanpa sebarang alasan.

3.18.3	Mana-mana pihak pada Kontrak ini juga boleh menamatkan Kontrak ini lebih awal dengan memberi notis bertulis bertulis selama dua (2) bulan sebagai makluman kepada pihak yang satu lagi sebelum penamatan boleh dibuat.

3.18.4	Tertakluk kepada Klausa 3.18.3 di atas, sekiranya penamatan dimulakan oleh Kontraktor, Kontraktor hanya layak dibayar setakat kerja-kerja yang telah dilaksanakan dengan sempurna mengikut Kontrak ini. Sekiranya penamatan dimulakan oleh UMPSA, UMPSA hendaklah membayar kepada Kontraktor bagi kerja-kerja yang telah dijalankan dengan sempurna oleh pihak Kontraktor sehingga tarikh penamatan tersebut berkuatkuasa.

3.19	PEMATUHAN KEPADA UNDANG-UNDANG OLEH KONTRAKTOR

3.19.1	Kontraktor hendaklah mematuhi segala kehendak Undang-Undang Kecil dan Undang-Undang Berkanun dalam Malaysia semasa pelaksanaan kerja. Kontraktor tidak berhak menuntut sebarang kos dan bayaran tambahan keranapematuhannya dengan syarat-syarat ini.

3.19.2	Sebagai sebuah IPTA, UMPSA adalah termasuk dalam kawasan yang diwartakan sebagai KAWASAN LARANGAN MEROKOK. Dengan itu, kontraktor hendaklah memastikan semua pekerja atau orang yang berkepentingan dengan pihaknya supaya tidak merokok di dalam kawasan kampus UMPSA. Kegagalan mematuhi syarat-syarat ini membolehkan pihak UMPSA mengenakan denda yang akan dipotong daripada bayaran kepada kontraktor ataupun dalam kes berulang, UMPSA berhak menamatkan kontrak.

3.19.3	Pentender yang berjaya perlu mendapatkan Permit Bekerja (PTW) dari PPPH sebelum dibenar menjalankan kerja oleh pegawai penguasa atau wakilnya. PTW tersebut perlu diisi oleh pentender dan peraturan Keselamatan dan Kesihatan Pekerjaan dalam PTW tersebut perlu dipatuhi sepenuhnya sebelum kerja dibenarkan oleh Pegawai Penguasa atau wakilnya. Pihak UMPSA berhak untuk mengenakan sebarang tindakan selaras dengan Akta Keselamatan &amp; Kesihatan Pekerjaan 1994 terhadap pentender yang ingkar terhadap PTW yang telah dikeluarkan.
3.20	KERJA MENGEMAS/MEMBERSIH SETELAH SIAP

3.20.1	Segala kotoran, sampah sarap, sisa kerja serta apa-apa peralatan kontraktor hendaklah dibawa keluar dari tapak/kawasan kerja dan dilupuskan di kawasan buangan yang diluluskan oleh PBT. Tapak/kawasan kerja hendaklah dibersihkan/dikemaskan sebelum kerja-kerja boleh diperakui siap oleh Pegawai Penguasa.

3.21	PERAKUAN SIAP KERJA (CPC)

3.21.1	Apabila kontraktor telah menyiapkan segala kerja di bawah kontrak ini dengan sempurna dan memuaskan, Pegawai Penguasa akan mengeluarkan Perakuan Siap Kerja. Tarikh siap kerja ini bermulanya Tempoh Tanggungan Kecacatan. Kontraktor boleh menuntut lima puluh peratus (50%) daripada nilai Wang Jaminan Pelaksanaan (WJP) (jika berkaitan) yang ditahan setelah Sijil Perakuan Siap Kerja (CPC) dikeluarkan.

3.22	DOKUMEN KONTRAK DAN DUTI SETEM

3.22.1	Kontraktor yang berjaya dikehendaki menandatangani Dokumen Kontrak iaitu satu (1) asal dan empat (4) salinan dengan Universiti Malaysia Pahang Al-Sultan Abdullah Al-Sultan Abdullah yang cetak sendiri oleh kontraktor dan dibuat duti setem dan perlu membayar ganti rugi jika tidak mematuhi kontrak.

3.22.2	Kontraktor yang berjaya dikehendaki menanggung sepenuhnya bayaran duti setem berkaitan dengan dokumen kontrak iaitu 1 asal dan 4 salinan.

3.23	  PERTANYAAN

3.23.1	Sebarang pertanyaan berhubung dengan masalah pengendalian sistem ePerolehan   hendaklah menghubungi alamat di bawah: 
 
Commerce Dot Com Sdn. Bhd. 
Ground floor,
Wisma Commercedotcom, 
No 15, Jalan Tandang, 
46050 Petaling Jaya, Selangor  
	
Tel : +603 7885 4000
Fax : +603 7787 1001
Email : bantuanSPE@commercedc.com.my 

Waktu Pejabat : 8:30 pagi - 5:30 petang (Isnin hingga Jumaat) 
Sabtu & Ahad tutup

3.23.2	Pertanyaan mengenai urusan eBidding hendaklah dibuat secara bertulis melalui pos atau faksimili dan dihantar selewat-lewatnya satu (1) hari sebelum tarikh tutup eBidding. Tiada pertanyaan atau rayuan boleh dibuat selepas tarikh tutup eBidding sehingga keputusan eBidding dikeluarkan. Bukti penghantaran pertanyaan tidak boleh dianggap sebagai bukti penerimaan oleh pihak Universiti. Semua pertanyaan akan dijawab mengikut prosedur aduan awam sedia ada. Pertanyaan hendaklah dialamatkan kepada :
   			Bahagian Khidmat Pengurusan & Kewangan
Jabatan Bendahari
Aras 1, Canseleri Tun Abdul Razak
Universiti Malaysia Pahang Al-Sultan Abdullah 
26600 Pekan, Pahang Darul Makmur. 
			Telefon : 09-424 5341/5360
			Faksimili :   09-424 5333
		
[bookmark: _heading=h.tyjcwt]3.23.3	Sebarang pertanyaan berkaitan dengan Syarat dan Spesifikasi Penentuan Kerja boleh menghubungi pegawai berikut : 

[bookmark: _heading=h.3dy6vkm]
a) …………Nama Pegawai…..
Pusat Pembangunan Dan Pengurusan Harta
Universiti Malaysia Pahang Al-Sultan Abdullah
        26600 Pekan, Pahang Darul Makmur

Telefon : ….No.Tel Pegawai….


b)  …………Nama Pegawai…..
Pusat Pembangunan Dan Pengurusan Harta
Universiti Malaysia Pahang Al-Sultan Abdullah
        26600 Pekan, Pahang Darul Makmur

Telefon : ….No.Tel Pegawai….

